Ұйымдастырылған оқу қызметінің схемасы.
 «Ақ қайын» тобы.
Өткізілетін күні,айы,жылы: 22.12.2021 ж
Тәрбиеші: Искакова Г.К.
Білім беру саласы: «Таным», «Коммуникация», «Шығармашылық»
Ұйымдастырылған оқу қызметінің бөлімі: «Қарапайым математикалық ұғымдарды қалыптастыру», «Көркем әдебиет», «Сурет салу»
Тақырыбы: Қыс қызығы.
Мақсаты: Балалардың қарапайым математикалық дағдыларын қалыптастыра отырып, сандар жайлы түсініктерін тереңдете түсу, геометриялық пішіндерді тануға, тура және кері санауға, жаңылмай атауға ынталандырып, тапсырмалар арқылы ықпал ету, кеңістікті бағдарлай білуге, санның реттік таңбасының орнын есте сақтауға үйрету.Баланың логикалық ойлау қабілетін, танымын дамыту. Зейінін, ақыл-ой белсенділігін арттыру, тез ойлауға қызығушылығын ояту, сөздік қорын дамыту.

Өзін жеке тұлға ретінде сезініп, берілген тапсырманы өздігінен орындап, өз ойын еркін айтуға тәрбиелеу. Бауырымдылыққа, адамгершілікке баулу.

Әдіс - тәсілдері: Әңгімелесу, көрсету, үйрету, сұрақ – жауап, сергіту сәті, д/ойын, тақпақ.

Көрнекі құралдар: қыс мезгіліндегі орман табиғат көрінісі, сандармен жазылған ықшам аудандар,күшік ойыншығы, пішіндер,рефлексияға арналған күндер, ақ қағаз,үлгі,сүлгі,тақтайша,бояу құятын ыдыстар.
Тілдің үштұғырлығы: шаршы- квадрат,күшік-щенок.

Мотивациялық- қозғаушылық :
Тәрбиеші: Балалар, қараңдаршы бізге көп қонақтар келіпті, қане бәріміз орнымыздан тұрып сәлемдесейік.

Балалар:
Амансыңба,Алтын күн,

Амансыңба Көк аспан,

Амансыңба,Жер ана

Амансыңба,достарым!
Құтты қонақ келіпті,
Төрімізге еніпті.
Амандасу үлкенге,
Тәрбиенің басы ғой.
Ал, кәнекей бәріміз,
Сәлем дейік үлкенге.
Сәлеметсіздерме, құрметті қонақтар!?
Тәрбиеші :Балалар бір дыбыс естіледі,тыңдайықшы!Ненің дыбысы екен,қай жақтан шығып жатқанын тыңдап қарап көрейікші!?
Балалар:-Күшіктің дыбысы екен. күшік-щенок.
Тәрбиеші:қай жерден шығып жатыр екен іздейікші.Балалар мына жерде екен алып шығады,қандай екен өзі?
Балалар:Кіп-кішкентай екен.
Ұйымдастырушылық ізденістік:
Тәрбиеші: тыңдайықшы бірдеме дейтін сияқты,анамды таппай жүрмін адасып қалдым ,-дейді.Біз оған көмектесейікпе?
Балалар: иа көмектесеміз
Тәрбиеші: қайда тұратынын сұрайық,ол баска ауылда тұрады екен.Ендеше көлікке отыра қойыңдар.(әуен арқылы жүреді)
Тәрбиеші:Оң жағымызға қарайық қай сан белгіленген
Балалар:1саны ,яғни бірінші шағын аудан, онда арыстандар тұрады екен.
Тәрбиеші: ары қарай жүріп келе жатып сол жағымызға қарайықшы,онда кімдер тұрады екен?  2 шағын аудан, онда Түлкінің үйі екен.Күшіктің үйін ары қарай іздейік.
Тәрбиеші: ары қарай жүріп келе жатып сол жағымызға қарайықшы,онда кімдер тұрады екен ?
Үшінші шағын аудан, онда Қоянның үйі екен.Күшіктің үйін ары қарай іздейік. 
Мына үйде кім тұрады екен?Мынау төртінші шағын аудан, онда Аюлар тұрады. 
Сонымен күшіктің үйін таппадық,ендеше онымен дос болайық.
Тәрбиеші: Ал енді орнымызға отырайық.

Тәрбиеші: Бір жылда неше мезгіл бар,кім атап айтып береді?
Балалар: 4мезгіл бар,қыс,көктем,жаз,күз.

Тәрбиеші: Қазір қай мезгіл?
Балалар: -Қыс мезгілі.

Тәрбиеші: Балалар,ендеше күшігіміз тоңбас үшін үйшік жасап берейік, көмектесеміз бе?Қандай пішіндерден құрастырамыз?

Балалар: Иә, көмектесеміз,шатырына үшбұрышты,үйшікке шаршыны, есігіне тіктөртбұрыш,терезесіне дөңгелек пішіндерді қолданамыз.

Тәрбиеші: Ендеше, алдарыңдарыңдағы пішіндерден құрастырайық. Құрастырған пішіндердің түсін атайық:үйдің қабырғасы жасыл,шатыры сары,есігі қызыл,терезесі көк.

Тәрбиеші: Мына тапсырмада сандарды рет-ретімен ілемін.Бірақ бір, екі санды арасынан жасырамын. Сендер сол санды атаңдар.Санау: тура және кері 1-ден 5-ке дейін, 5-ден 1 - ге дейін. Енді үстіңгі жолақшаның оң жағына төрт үшбұрышты,ал сол жағына бес үшбұрышты қоямыз.Төменгі жолақшаға оң жағында 4,сол жағына 5 қоямыз.Не айтуға болады?

Балалар: 4 саны аз 5санынан.Үстіндегі оң жақтағы үшбұрыштар аз

Тәрбиеші: Балалар біз сандарды тура және кері санап жатырмыз. Енді мында реттік сандарды еске түсірдік. Балалар бірінші тапсырманы жақсы орындап шықтыңдар.

Тәрбиеші: Енді келесі тапсырманы алып көрейік. Балалар сандардың көршілерін білесіңдер ме? 2,3,4 
сандарының көршілерін атайық

Тәрбиеші: балалар сендер шаршап қалған шығарсыңдар бойларыңды жазып, серігіп алыңдар.
Сергіту сәті
Тік ұста бойыңды
Жоғары соз қолыңды.
Соз қолыңды тағы да,
Жеткіз жираф мойнына.

Тәрбиеші: Келесі шарымыздағы тапсырманы алып көрейік. Қандай геометриялық пішіндерді білесіңдер? Үшбұрыштар мен төртбұрыштарды пайдаланып, не құрастыруға болады?Қане,жасап көрейік. Мына суреттер бойынша геометриялық пішіндерді топтастыру керек. Жақсы, балалар сендер бұл тапсырманы да орындап шықтыңдар.

Тәрбиеші: тура жүріп келе жатып жерге қарайықшы,онда не бар екен ?
«Өз үйіңді тап»ойыны.Обручтың ішінде қай сан тұрса,сонша бала кіру керек.
Тәрбиеші: «Жұбыңды тап» ( лото-1,2,...5)
Балалар:1санын алған бала,келесі 1санымен тұрған баламен жұптасады. Солай бәрі жұптарын тауып,атайды,санайды.
Тәрбиеші: Жақсы балалар ,бұл тапсырманы да орындадыңдар!

Саусақ жаттығуы:

-Саусақтар-ау, саусақтар!

-Сендер қайда бардыңдар?

-Суға бардық!

-Сумен не істейсіңдер?

-Жуынамыз, ішеміз,

-Тамақты пісіреміз,

-Малдарға береміз,

-Гүлдерге құямыз,

-Бәріне су нәр берсін,

Балалар оған мән берсін!

(Екі қолдың саусақтарын бүгіп ашамыз.Бетті уқалап, қолды уыстап, су ішкендей қимыл жасау)

Тәрбиеші: Шығармашылық жұмысқа кірісейік. (жұмыс барысы үлгіге қарап түсіндіріледі.Күшіктің анасының бейнесін саламыз)

Жұмыс барысында баяу әуен ойнап тұрады,балалар жұмыстарына кіріседі,дайын болған жұмыстарын көрмеге орналастырады.

Тәрбиеші:Қараңдаршы,балалар, парақшаны бояған соң не пайда болды?

Балалар: «Күшіктің анасы»

Тәрбиеші: жарайсыңдар,балалар! Суреттерің әдемі болды.

Тәрбиеші: Ал, балалар сабағымызда аяқталып қалды. Балалар айтыңдаршы бізге кім қонаққа келді? Сендер өте білімді екенсіңдер. Ал сендерге қай тапсырма қиындау болды. Міне, күшік сенде енді біздің балалармен бірге анаңның өзін таппасаңда ,суретін алатын болдың. Күшік ризашылығын білдіреді.Балалар орнымыздан тұрып, қонақтарға сау болыңыздар дейміз.

Рефлексиялық- түзетушілік: 
Тәрбиеші:- Біз нені елестеттік?

-Кімнің тапсырмаларын орындадық ?

-Тапсырмаларды орындағанда қиналған болсаңдар көңілсіз күн бейнесін,қиналмай орындасаңдар көңілді күн бейнесін көтеріндер.

(балалар таңдауларын түсіндіреді)

Күтілетін нәтиже.
Біледі:барысында балалардың қызығушылығы жақсы болды,белсенді бола білді.

Игереді:сұрақтарға жауап бергенде әркім өз бетімен әрекет етуге талпынады.

Менгеру:Бағдарламалық материалды деңгейі жақсы  меңгеру.
